
	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ Տարածքային կառավարման և արտակարգ իրավիճակների նախարարություն
11.11/3551-15
27.03.15թ.
	Նախագծի 1-ին կետով խմբագրվող ՀՀ կառավարության 2012 թվականի նոյեմբերի 8-ի N1617-Ն որոշման 5-րդ կետում նշվում է, որ <<5. Ֆիրմային անվանումների տարբերակող նշանակության անվանման մեջ Հայաստանի Հանրապետության վարչատարածքային միավորների անվանումները օգտագործվում են համապատասխան մարզպետի կամ համայնքի ղեկավարի կողմից տրված թույլտվության հիման վրա: Հայտը ներկայացվում է համապատասխան մարզպետին կամ համայնքի ղեկավարի>>: Տվյալ դրույթը տարատեսակ մեկնաբանությունների տեղիք է տալիս: <<Իրավական ակտերի մասին>> ՀՀ օրենքի 45-րդ հոդվածի 10-րդ մասի երկրորդ պարբերության համաձայն` <<կամ>> շաղկապը կիրառվում է այն պայմանների թվարկման ժամանակ, երբ բոլոր թվարկված պայմաններից բավական է միայն մեկի առկայությունը: Այսպիսով, օրինակ, <<Չարենցավան>> անվանումը ֆիրմային անվանումների տարբերակող նշանակության անվանման մեջ օգտագործելու համար, ըստ նախագծի ներկայացվող խմբագրության` թույլտվություն կարող է տալ կամ Կոտայքի մարզպետը, կամ Չարենցավանի քաղաքապետը:
Առաջարկվում է վերոնշյալ հատվածը շարադրել հետևյալ խմբագրությամբ.
<<5. Ֆիրմային անվանումների տարբերակող նշանակության անվանման մեջ Հայաստանի Հանրապետության վարչատարածքային միավորների անվանումները օգտագործվում են. Մարզի անվանման համար` համապատասխան մարզպետի, համայնքի անվանման համար` համապատասխան համանքի ղեկավարի կողմից տրված թույլտվության հիման վրա: Հայտը ներկայացվում է համապատասխան մարզպետին կամ համայնքի ղեկավարին>>:
	Ընդունվել է մասնակիորեն

	Նախագծի 1-ին կետով խմբագրվող ՀՀ կառավարության 2012 թվականի նոյեմբերի 8-ի N1617-Ն որոշման 5-րդ կետը շարադրվել է հետևյալ խմբագրությամբ՝
«5. Ֆիրմային անվանումների տարբերակող նշանակության անվանման մեջ Հայաստանի Հանրապետության վարչատարածքային միավորների անվանումները օգտագործվում են՝ մարզի անվանման համար` համապատասխան մարզպետի, համայնքի անվանման համար` համապատասխան համանքի ղեկավարի կողմից տրված թույլտվության հիման վրա: Հայտը ներկայացվում է համապատասխան մարզպետին կամ համայնքի ղեկավարին, ընդ որում՝ համայնքի անվանման օգտագործման թույլտվության հայտ ներկայացվելու դեպքում հայտում նշվում է նաև մարզի անվանումը: Հայտին կցվում է ընթացիկ տարվա համար տեղական կամ պետական տուրքի վճարման անդորրագիրը (պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը): Տուրքը վճարված լինելու դեպքում մարզպետը կամ համայնքի ղեկավարը թույլտվությունը տրամադրում ընթացիկ տարվա համար՝ հայտը ստանալուց հետո երեք աշխատանքային օրվա ընթացքում:»:

	ՀՀ Ֆինանսների նախարարություն
01/11-1/7812-15
02.04.2015թ.
	<<Իրավական ակտերի մասին>> ՀՀ օրենքի 2-րդ հոդվածի 3-րդ մասի 4-րդ պարբերության համաձայն` նորմատիվ իրավական ակտերն ընդունվում են Սահմանադրության և օրենքների հիման վրա և դրանց իրականացումն ապահովելու նպատակով: Առաջարկում են վերոնշյալ նախագծի նախաբանում նշել այն իրավական հիմքը, որի հիման վրա նախատեսվում է ընդունել նշված իրավական ակտը:
	Ընդունվել է և լրամշակվել

	Նախագծի նախաբանում նշվել է, որ իրավական ակտն ընդունվում է «Իրավական ակտերի մասին» ՀՀ օրենքի 70-րդ հոդվածի 2-րդ, 3-րդ և 5-րդ մասերի հիման վրա:

	ՀՀ Արդարադատության նախարարություն
01/14/5154-14
04.05.2015թ.

	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
2. Նախագիծը համապատասխանում է հավասար և ավելի բարձր իրավաբանական ուժ ունեցող   իրավական ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան լրացում և փոփոխություններ  կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված չեն: Այսպես`
1) ինչպես գործող կարգի, այնպես էլ նախատեսվող կարգավորումների համակարգային վերլուծությունից պարզ է դառնում, որ ՀՀ քաղաքացիական օրենսգրքի 1168-րդ հոդվածի 7-րդ մասում նշված բառերը ֆիրմային անվանումներում օգտագործելու համար միակ պայմանը հայտին կից օրենքով սահմանված չափով պետական տուրքի կամ տեղական տուրքի վճարումը հավաստող անդորրագրի առկայությունն է: Հաշվի առնելով նշված բառերի կարևորությունը` կարծում ենք նպատակահարմար կլիներ կարգում սահմանել լրացուցիչ պահանջներ նշված բառերը ֆիրմային անվանումներում օգտագործելու թույլտվության համար, այդ պահանջներին հայտատուի չհամապատասխանելու դեպքում սահմանված ժամկետում հայտը հիմնավորված կերպով մերժելու վերաբերյալ դրույթներ, ինչպես նաև նախատեսել դրույթներ այն մասին, որ եթե թույլտվությունը ստանալուց հետո առաջանում են այնպիսի հանգամանքներ, որոնց ուժով տվյալ ֆիրմային անվանումն օգտագործող իրավաբանական անձը այլևս չի համապատասխանում ներկայացվող պահանջներին, թույտվությունը հետ է կանչվում.
2) առաջարկում ենք նաև նախագծում հստակեցնել մարզի կամ համայնքի անվանումները ֆիրմային անվանումների մեջ օգտագործելու թույլտվության համար տուրքի վճարման հետ կապված հարաբերությունները` առավել հստակ սահմանելով, որ համապատասխան տուրքը գանձվում է ընթացիկ տարվա համար և որ յուրաքանչյուր հաջորդ տարվա ընթացքում նշված անվանումները կարող են օգտագործվել միայն այդ տարվա համար նախատեսված պետական տուրքը նախօրոք վճարելու և պետական տուրքի վճարման անդորրագիրը (պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը) համապատասխան մարմիններ ներկայացնելուց հետո: Նման մոտեցում է ամրագրված ՀՀ կառավարության 2012 թվականի նոյեմբերի 8-ի N 1617-Ն որոշմամբ հաստատված կարգի 2-րդ կետում:
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես`
1) ՀՀ կառավարության որոշման նախաբանում պետք է նշվի, թե ՀՀ օրենսդրության որ նորմատիվ իրավական ակտի համաձայն կամ ի կատարումն է այն ընդունվում: Ընդ որում, պետք է հստակ նշել համապատասխան նորմատիվ ակտի կրճատ անվանումը և դրա համապատասխան մասը:
Ուստի, նախագծում անհրաժեշտ է կատարել համապատասխան փոփոխություններ` համապատասխանեցնելով այն «Իրավական ակտերի մասին» ՀՀ օրենքի 37-րդ հոդվածի 2-րդ մասի և 43-րդ հոդվածի 4-րդ մասի պահանջներին:
2) նախագծի 1-ին կետում անհրաժեշտ է հանել «հետևյալ բովանդակությամբ» բառերը` ելնելով «Իրավական ակտերի մասին» ՀՀ օրենքի 70-րդ հոդվածի պահանջներից.
3) նախագծի 1-ին կետով նախատեսվում է փոփոխություններ կատարել գործող կարգավորման մեջ` սահմանելով, որ ֆիրմային անվանումների տարբերակող նշանակության անվանման մեջ Հայաստանի Հանրապետության վարչատարածքային միավորների անվանումները օգտագործվում են համապատասխան մարզպետի կամ համայնքի ղեկավարի կողմից տրված թույտվության հիման վրա: Նոր կարգավորմամբ փորձ է արվում առավել հստակեցնել գործող կարգավորումը` համապատասխանեցնելով այն «Տեղական տուրքերի և վճարների» մասին ՀՀ օրենքի, «Երևան քաղաքում տեղական ինքնակառավարման մասին» ՀՀ օրենքի, «Տեղական ինքնակառավարման մասին» ՀՀ օրենքի պահանջներին, որոնցում կատարված համապատասխան փոփոխություններով համայնքների ղեկավարների և Երևանի քաղաքապետի լիազորությունների մեջ ներառվել է նաև  համայնքի անվանումը ֆիրմային անվանման մեջ օգտագործելու թույլտվության տրամադրումը: Սակայն, հարկ ենք համարում նշել, որ նախատեսվող դրույթը շարադրված չէ բավականաչափ հստակ և պարզ և կարող է տարածական մեկնաբանությունների տեղիք տալ: Մասնավորապես, «տուրքը վճարված լինելու դեպքում մարզպետը կամ համայնքի ղեկավարը թույլտվությունը տրամադրում է հայտը ստանալուց հետո երեք աշխատանքային օրվա ընթացքում» ձևակերպումից կարելի է ենթադրել, որը մարզի անվանումը ֆիրմային անվանման մեջ օգտագործելու համար պետական տուրքը վճարված լինելու դեպքում թույտվություն տալու իրավասություն ունի կամ մարզպետը,կամ համայնքի ղեկավարը, քանի որ «Իրավական ակտերի մասին» ՀՀ օրենքի 45-րդ հոդվածի 10-րդ մասի համաձայն` այն պայմանների թվարկման ժամանակ, երբ բոլոր թվարկված պայմաններից բավական է միայն մեկի առկայությունը, պետք է կիրառվի «կամ» շաղկապը: Հետևաբար ստացվում է, որ օրինակ մարզի անվանումը ֆիրմային անվանման մեջ տարբերակող նշանակության անուններում կիրառելու համար թույլտվություն կարող է տալ նշված երկու պաշտոնատար անձանցից որևէ մեկը: Նմանատիպ մեկնաբանություն կարող է տրվել նաև համայնքի անվանումը ֆիրմային անվանման մեջ տարբերակող նշանակության անուններում կիրառելու թույլտվության հետ կապված: Ուստի, ելնելով «Իրավական ակտերի մասին» ՀՀ օրենքի 36-րդ հոդվածի պահանջներից, նախագծում անհրաժեշտ է կատարել համապատասխան փոփոխություններ` խմբագրելով նշված դրույթը:
4) նախագծի 1-ին կետում «Հայտին կցվում է ընթացիկ տարվա համար տեղական կամ պետական տուրքի վճարման անդորրագիրը» բառերից հետո անհրաժեշտ է լրացնել «(պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը)» բառերով` հաշվի առնելով ՀՀ կառավարության 2012 թվականի նոյեմբերի 8-ի N 1617-Ն որոշման 2-րդ և 3-րդ կետերի կարգավորումները և ելնելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներից:
5) նախագծի 3-րդ կետի համաձայն` նախագծի «5-րդ և 5.1-րդ կետերով նախատեսված դրույթները գործում են «Տեղական տուրքերի և վճարների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության 2012 թվականի դեկտեմբերի 6-ի ՀՕ-225-Ն օրենքը, «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության 2012 թվականի դեկտեմբերի 6-ի ՀՕ-226-Ն օրենքը, «Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ 2012 թվականի դեկտեմբերի 6-ի ՀՕ-227-Ն օրենքն ուժի մեջ մտնելուց հետո համայնքի ղեկավարի կողմից տրվող թույլտվությունների վրա, իսկ մարզի անվանման օգտագործման դեպքում պետական տուրքը գանձվում է միայն ՀՀ համապատասխան օրենքով նախատեսվելուց հետո»: Հարկ է նշել, որ նշված օրենքներն արդեն իսկ սահմանված կարգով մտել են ուժի մեջ և պարզ չէ, թե ինչու են նախագծի հեղինակները հղում կատարում տվյալ օրենքներին: Իսկ ինչ վերաբերում է «մարզի անվանման օգտագործման դեպքում պետական տուրքը գանձվում է միայն ՀՀ համապատասխան օրենքով նախատեսվելուց հետո» ձևակերպմանը, ապա «Իրավական ակտերի մասին» ՀՀ օրենքի 43-րդ հոդվածի կարգավորումների համաձայն` արգելվում է հղումներ կատարել սահմանված կարգով ուժի մեջ չմտած իրավական ակտերին: Այս առումով, գտնում ենք, որ նախագծի սույն կետով նախատեսվող լրացման անհրաժեշտությունը բացակայում է:
8. Նախագիծն անհրաժեշտ է համապատասխանեցնել սույն եզրակացության 5-րդ և 7-րդ կետերին:
	













Չի ընդունվել, քանի որ ըստ էության մերժման հիմքեր նշելը փոխկապակցված է անձանց համար պարտավորություններ սահմանելու հետ, ինչը կարող է կատարվել միայն օրենքներով:
















Ընդունվել է և լրամշակվել































Ընդունվել է և լրամշակվել











Ընդունվել է և լրամշակվել


Ընդունվել է և լրամշակվել

























































Ընդունվել է և լրամշակվել











Ընդունվել է և լրամշակվել





































Ընդունվել է մասնակի՝ եզրակացության 5-րդ կետի 1-ին ենթակետը չի ընդունվել վերը նշված հիմնավորմամբ
	








































Նախագծի 1-ին կետում սահմանվել է, որ թույլտվությունը տրվում է ընթացիկ տարվա համար, իսկ թույլտվությունը տրվում է ընթացիկ տարվա տեղական տուրքը վճարված լինելու դեպքում, ուստի հաջորդ տարիների համար թույլտվություն ստանալու համար պետք է վճարվի այդ տարվա (ընթացիկ տարվա) համար սահմանված տեղական տուրքը:
























Նախագծի նախաբանում նշվել է, որ իրավական ակտն ընդունվում է «Իրավական ակտերի մասին» ՀՀ օրենքի 70-րդ հոդվածի 2-րդ, 3-րդ և 5-րդ մասերի հիման վրա:









Նախագծի 1-ին կետից «հետևյալ բովանդակությամբ» բառերը հանվել են:


Նախագծի 1-ին կետով խմբագրվող ՀՀ կառավարության 2012 թվականի նոյեմբերի 8-ի N1617-Ն որոշման 5-րդ կետը շարադրվել է հետևյալ խմբագրությամբ՝
«5. Ֆիրմային անվանումների տարբերակող նշանակության անվանման մեջ Հայաստանի Հանրապետության վարչատարածքային միավորների անվանումները օգտագործվում են՝ մարզի անվանման համար` համապատասխան մարզպետի, համայնքի անվանման համար` համապատասխան համանքի ղեկավարի կողմից տրված թույլտվության հիման վրա: Հայտը ներկայացվում է համապատասխան մարզպետին կամ համայնքի ղեկավարին, ընդ որում՝ համայնքի անվանման օգտագործման թույլտվության հայտ ներկայացվելու դեպքում հայտում նշվում է նաև մարզի անվանումը: Հայտին կցվում է ընթացիկ տարվա համար տեղական կամ պետական տուրքի վճարման անդորրագիրը (պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը): Տուրքը վճարված լինելու դեպքում մարզպետը կամ համայնքի ղեկավարը թույլտվությունը տրամադրում ընթացիկ տարվա համար՝ հայտը ստանալուց հետո երեք աշխատանքային օրվա ընթացքում:»:





























Նախագծի 1-ին կետը «Հայտին կցվում է ընթացիկ տարվա համար տեղական կամ պետական տուրքի վճարման անդորրագիրը» բառերից հետո լրացվել է «(պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը)» բառերով:





Նախագծի 3-րդ կետը հանվել է:






ԵՐԵՎԱՆԻ ՔԱՂԱՔԱՊԵՏ                                                                                  Տ. ՄԱՐԳԱՐՅԱՆ

